
Тэма.  БЕЛАРУСЬ У ГАДЫ ВЯЛІКАЙ АЙЧЫННАЙ ВАЙНЫ (другі ўрок)
     Мэта:  прадоўжыць работу па знаёмству вучняў з асноўнымі этапамі Вя-лікай Айчыннай вайны на тэрыторыі Беларусі і іншых краін, з імёнамі лю-дзей, якія гераічна змагаліся за нашу Радзіму.
     Задачы:  забяспечыць засваенне вучнямі звестак пра подзвігі, здзейсненыя ў гады вайны на беларускай зямлі; стварыць умовы для фарміравання ўмен-няў выдзяляць галоўнае ў вывучаемым матэрыяле, складаць выказванні паво-дле плана; выхоўваць пачуцце павагі да людзей, удзельнікаў Вялікай Айчын-най вайны.
     Вучэбна – метадычнае забяспячэнне ўрока:     “Мая Радзіма – Беларусь” (С. В. Паноў і  інш., Выдавецкі цэнтр БДУ, 2013 г.), “Мая Радзіма – Беларусь. 4 клас. Рабочы сшытак”; карткі – заданні; мультымедыйная прэзентацыя; “Атлас. Чалавек і свет. 4 клас”.
Ход урока

     І.  Арганізацыйны момант (слайд 1)
                                   Раз, два, тры, чатыры, пяць

                                   Нам пара ўрок пачаць.

                                   Да гасцей вы павярніцесь,

                                   Ім ласкава ўсміхніцесь

                                   І за парты ціхенька садзіцесь.

  Гучыць музыка (“Рэквием”, слайд 2)
- Якія пачуцці вызвала ў вас гэта музыка? (Трывогі, болю, пачуццё чагосьці небяспечнага).
Такія ж пачуцці вызывае ў кожнага чалавека і вайна, якая прыносіць шмат болі, пакутаў для кожнага народа.

ІІ.  Тэма ўрока, мэта. (слайд 2)
 - Сёння на ўроку мы прадоўжым знаёмства з вызваленчай барацьбой белару-скага народа ў час Вялікай Айчыннай вайны.
                           План

1. Аперацыя “Багратыён”

2. Вызваленне

3. Сімвалы мужнасці

 - А спачатку давайце ўспомнім, пра якія падзеі вайны мы даведаліся на папя-рэднім уроку. (слайд 3, белы)
      ІІІ.  Кантроль раней вывучанага. Актуалізацыя ведаў
                           Экспрэс – апытанне (+,-)

1. Вялікая Айчынная Вайна пачалася 22 чэрвеня 1941 г.
2. Першымі ворага сустрэлі абаронцы Брэсцкай крэпасці.
3. Абаронцы крэпасці трымаліся амаль месяц.
4. Рэактыўныя мінамёты “Танюша” былі ўпершыню прыменены пад Оршай.
5. Лётчык Аляксандр Гаравец у адным з баёў збіў 10 варожых самалётаў.
6. На тэрыторыі Беларусі разгарнулася сапраўдная народная вайна.
7. Юнаму партызану Марату Казею было ўсяго 15 год.
8. Адным з удзельнікаў арганізацыі “Юныя мсціўцы” была Зіна Партнова.
9. Вёска Хатынь была знішчана ў сакавіку 1943 г.
10. За гады вайны было разбурана больш за 200 беларускіх гарадоў і спалена больш за 9 тысяч вёсак.
Узаемаправерка па ўзоры (слайд 4)
       1      2      3      4      5      6      7      8      9      10

       +     +      +       -      -      +       -      +     +        +

 - У каго 1 памылка? 2 памылкі? Чаму так атрымалася? Якія парады можам даць?  Пасля ўроку вашы работы праверацца і адзнаку атрымае кожны вучань.
 - Падкажыце, як фашысцкія захопнікі адносіліся да мірнага насельніцтва? (Знішчалі, застаўлялі працаваць, адбіралі прадукты харчавання, жывёлу). (слайд 5)
 Ці маглі людзі жыць у такіх умовах?
Таму ў вайне назраваў пераломны момант.

    ІV.  Вывучэнне новага матэрыялу.
1.   - 23 чэрвеня 1944 года пачалася грандыёзная аперацыя пад назвай “Багра-тыён” па вызваленню Беларусі ад ворагаў. (слайд 6)
Узначальвалі яе … (слайд 7)
Цяпер Чырвоная Армія пераўзыходзіла нямецкую па колькасці гармат, тан-каў і самалётаў.   (слайд 8)
 2.  Работа па падручніку (чытанне ўрыўка з тэксту) (слайд 9, б.)
     Дата вызвалення Мінска з'яўляецца і датай вызвалення Беларусі. А мы зараз з вамі пры дапамозе атласа даведаемся, калі былі вызвалены абласныя цэнтры Беларусі. Назавіце іх …
3. Работа ў парах.

     Разгледзьце карту і працуючы ў пары з сваім суседам, запоўніце табліцу “Вызваленне Беларусі” (слайд 10), злучыце стрэлкамі   назву горада з датай яго вызвалення. (Вынік работы паказваецца на стужцы часу). (слайд 11, б.)
       Гомель                        Віцебск           Магілёў             Мінск              Гродна       Брэст

           26.11                             26.06               28.06.                 03.07              16-24.07         28.07
Так калі вызначаецца Дзень Незалежнасці Рэспублікі Беларусь? (3 ліпеня 1944г.) (слайд 12)  

Фізкультхвілінка
    А вайна працягвалася далей. Сваю вызваленчую місію Чырвоная Армія прадоўжыла на тэрыторыі Польшчы, Германіі. Яшчэ не адзін подзвіг зрабілі яе салдаты. Гэтыя подзвігі былі ўвекавечаны ў помніках, сімвалізуючых муж-насць савецкага народа. Давайце ўспомнім некаторыя з іх. (слайд 13)
4.  Работа ў групах. “Помнікі вайны”
      Кожная група атрымлівае малюнак помніка. Трэба скласці апавяданне па плану:

                   1. Назва помніка

                   2. Дзе знаходзіцца

                   3. Якой падзее прысвечан    

(Помнікі:  “Курган славы”, “Хатынь”, “Буйніцкае поле”,  помнік Савецкаму салдату ў Берліне, помнік Марату Казею. Вынікі на дошцы і прадстаўнік гру-пы расказвае пра помнік.) (слайд 14, б.) 
5.  9 мая 1945 г. вайна скончылася. На франтах Вялікай Айчыннай Вайны змагалася 1 мільён 300 тысяч беларусаў. Звыш 300 тысяч салдатаў і афіцэраў былі ўзнагароджаны ардэнамі і медалямі. (слайд 15)
    Каля 400 воінаў атрымалі званне Героя Савецкага Саюза. Успомніце, каго вы ўжо ведаеце ( Аляксандр Гаравец, Марат Казей, Зіна Партнова, Канстан-цін Заслонаў). (слайд 16)
     Два гарады Беларусі ўдастоены звання горад-герой: Мінск і Брэст (Брэс-цкая крэпасць). (слайд 17)
    V.  Замацаванне. (слайд 18, б.)
     1. Пытанні

· Што, на вашу думку, з'яўляецца галоўнай прычынай перамогі над ня-мецка-фашысцкімі захопнікамі?      (Мужнасць, гераізм народа).

· Чаму вайну 1941 – 1945 г.г. называюць Вялікай Айчыннай?

     (Вялікая -  таму, што яна была самай магутнай і разбуральнай для чалавец-тва;  Айчынная – на барацьбу з ворагам узняўся ўвесь народ: і стар, і млад).
· Што на ваш погляд важней: недапусціць вайну ці перамагчы ў ёй?

 (Намнога важней недапусціць вайны, таму што вайна – гэта пакуты, разбурэ-нні і гібель людзей).
      2.  Табліца “Правер сябе”. (слайд 19)
  - А зараз давайце праверым вашы веды па тэме нашага ўрока. Злучыце стрэлкамі асноўныя даты і падзеі вайны. 

  Самаправерка па ўзоры. (слайд 20)
      VІ.  Дамашняе заданне. (слайд 21, б.)
- Перачытайце тэкст падручніка, с.с.106 -108
- Даведайцеся, якія вядомыя ўдзельнікі ВАВ жывуць або жылі ў нашым гора-дзе?

- Даследуйце, якія помнікі ў нашым горадзе сведчаць аб гераічнай барацьбе людзей ў гады ВАВ?

      VІІ.  Вынік урока.

 - Звярніце ўвагу на план нашага ўрока. Усе лі пытанні плана мы разгледзілі? Што для вас было незнаёмым?
      Малайцы! На ўроку вы сёння добра працавалі. А зараз падумайце і адка-жыце, што ж гэта такое: вайна? (Якая яна? Што робяць людзі? Як мы да яе адносімся? Вынік).                  Сінквейн (слайд 22. 23)
                                                    Вайна

                                       Жорсткая, разбуральная.

                               Абараніць, наступаць, перамагчы.

                                    Мы супраць вайны на зямлі.

                                                     Гора.

      VІІІ.  Рэфлексія.

                           Война закончилась,

                           Но песней опалённой

                           Над каждым домом

                           До сих пор она кружит.

                           И не забыли мы,

                           Что 20 миллионов

                           Ушли в бессмертие,

                           Чтоб нам с тобою жить. (слайд 24)
    Давайце з вамі хвілінай маўчання ўшануем памяць усіх загінуўшых у гады Вялікай Айчыннай вайны, і будзем рабіць усё магчымае, каб не дапусціць новай вайны.




































